
ZER DA GOSEA? 

Sabela hutsik sentitzea baino askoz gehiago da 

gosea. WFP (World Food Program) edo EMP 

(Elikagaien Mundu Programa) agentziaren 

arabera –Nazio Batuen Erakundeko (NBE)1  

agentzia da, gosearen aurka aritzen dena– , 

“gose den buru bat ezin da kontzentratu, gose 

den gorputz batek ez du ekimenik abiatzen, 

gose den haur batek ez du jolasteko edota 

ikasteko inongo gogorik”2. 

 

 

 

                                                           
1
 NBEri eta haren agentzia espezializatuei buruzko argibide 

gehiago: http://www.un.org/es/sections/about-un/funds-
programmes-specialized-agencies-and-others/  
2 EMP argitalpena: Zer da gosea?  
http://es.wfp.org/hambre/el-hambre  

 

 

 

 

Gosearen kontzeptua beste kontzeptu teknikoago 

batzuekin lotu ohi da:  

→ Malnutrizioak bi arazo multzo handi hartzen 

ditu: elikagai gehiegi hartzen bada, obesitateaz 

hitz egiten dugu, alegia, gehiegizko pisuaz; 

elikagai nahikorik ez bada hartzen, ordea, 

azpinutrizioaz hitz egiten dugu3. 

→ Desnutrizioa azpinutrizioaren emaitza da, 

kontsumitutako elikagaien xurgatze eta/edo 

erabilera biologiko eskasa4.  

                                                           
3
 OME: Zer da malnutrizioa? 

http://www.who.int/features/qa/malnutrition  
4 VIVERO POL, José Luis, Gosearen teoriari buruzko 

aurkezpena Teoría del Hambre, FAO Guatemala (2004): 

http://www.fao.org/docs/eims/upload/5068/viveropol.pdf  

GOSERIK EZ  

IZATEA 

http://www.un.org/es/sections/about-un/funds-programmes-specialized-agencies-and-others/
http://www.un.org/es/sections/about-un/funds-programmes-specialized-agencies-and-others/
http://es.wfp.org/hambre/el-hambre
http://www.who.int/features/qa/malnutrition
http://www.fao.org/docs/eims/upload/5068/viveropol.pdf

3 desnutrizio mota daude:  

1. Desnutrizio handia: Altuerarekiko pisu 

eskasa (P/A). Muturreko argaltasuna antzematen 

da, gose- edo gaixo-aldiekin lotzen da, eta 

denbora mugatu batean gertatzen da. 

2. Desnutrizio kronikoa: Adinarekiko 

altuera-atzeratze bat (A/Ad). Pobrezia-egoerekin 

lotzen da, eta ondorioak ditu ikaskuntza-

prozesuan. 

3. Desnutrizio globala: Adinarekiko pisu 

eskasa. Pisu-gutxiegitasuna. Aurreko indizeek 

osatua (P/A x A/Ad = P/Ad)5. 

Elikadura eskas edo ezegoki batek oso ondorio 

larriak ditu bost urtetik beherako haurrengan. 

Adingabearen garapen integrala galarazten du, 

ikasteko gaitasunak mugatzen ditu eta hiltzeko 

arriskua ere areagotzen du, edozein gaixotasun 

mota hartzeko arrisku handiagoa baitute6.  

 

ELIKADURA: GIZA ESKUBIDEA  

Giza Eskubideen Aldarrikapen Unibertsala –

NBEk 1948an onetsia– da elikaduraren giza 

eskubidea modu formalean aitortzen duen lehen 

nazioarteko tresna.  25. artikuluan egiten du, 

bizi-maila egokiari buruzko esparruaren 

barnean: “Pertsona orok du bizimodu egokia 

izateko eskubidea, bai berari eta bai bere 

                                                           
5 Desnutrizioari buruzko hitz-glosarioa, UNICEF: 
https://www.unicef.org/lac/glosario_malnutricion.pdf 
6 UNICEF txostena: El Enemigo Silencioso (2007), 11. or. 

familiari osasuna eta ongizatea bermatuko 

diena, eta batez ere janaria, jantziak, bizitokia 

(…)”7 

Eskubide Ekonomiko, Sozial eta Kulturalen 

Nazioarteko Itunak8 –NBEk 1966an onetsia–

aitortzen du, 11. artikuluan, elikadura izateko 

eskubidea, eta, bigarren atalean, aldarrikatzen du 

Estatuen betebeharra dela pertsona guztiak 

gosetik babestea: 

→ “Nutrizioari buruzko printzipioen berri 

emanez” eta baliabide naturalak modu 

eraginkorragoan erabiltzen dituen nekazaritza 

bat sustatuz  (11.2.a art.). 

→ Eta ziurtatuz “munduko elikagaien bidezko 

banaketa bat, beharren araberakoa” (11.2.a 

art.)9. 

Eskubide Ekonomiko, Sozial eta Kulturalen 

Nazioarteko Ituneko (1996) 11.2.a) artikulua 

errealitate bilakatzea da, hain zuzen, Garapen 

Iraunkorrerako 2. Helburuak (2GIH) bilatzen 

duena: Goserik ez izatea, elikadura-segurtasuna 

lortzea eta nutrizioa eta nekazaritza iraunkorra 

hobetzea 2030. urtea baino lehen. 

                                                           
7Giza Eskubideen Aldarrikapen Unibertsala: 
http://www.ohchr.org/EN/UDHR/Documents/UDHR_Tr
anslations/spn.pdf  
8 Itunei eta giza eskubideen hiru belaunaldiei buruzko 
informazio gehiago: Los Objetivos de Desarrollo Sostenible, una 
herramienta transversal en el aula, FABRE Fundazioa (2016) 
http://www.fundacionfabre.org/Galerias/Material_didactico
_profesorado-Origenes_de_los_ODS.pdf  
9
 Eskubide Ekonomiko, Sozial eta Kulturalen Nazioarteko 

Itunak: 
http://www.ohchr.org/SP/ProfessionalInterest/Pages/CES
CR.aspx  

https://www.unicef.org/lac/glosario_malnutricion.pdf
http://www.ohchr.org/EN/UDHR/Documents/UDHR_Translations/spn.pdf
http://www.ohchr.org/EN/UDHR/Documents/UDHR_Translations/spn.pdf
http://www.fundacionfabre.org/Galerias/Material_didactico_profesorado-Origenes_de_los_ODS.pdf
http://www.fundacionfabre.org/Galerias/Material_didactico_profesorado-Origenes_de_los_ODS.pdf
http://www.ohchr.org/SP/ProfessionalInterest/Pages/CESCR.aspx
http://www.ohchr.org/SP/ProfessionalInterest/Pages/CESCR.aspx

Milurtekoko Garapen Helburuen (MGH) artean 

gosearen aurkako borroka zegoen (1MGH, 

muturreko pobrezia eta gosea desagerraraztea); 

Agenda 2030ean, ordea, “Goserik ez izatea”10 

erronka planteatzen da, eta 5 xede hura 

lortzeko11. 

                  

 

 

 

2GIHa LORTZEA: ITXAROPEN 

GUTXIKO DATUAK. 

2.2. xedeak malnutrizioa desagerrarazi nahi du, 

haren forma guztietan. Aitzitik, elikadura-

segurtasunaren eta nutrizioaren munduko 

egoerari buruzko azken txostenaren arabera, 

“gehiegizko pisua –haurrengan– eta obesitatea 

–helduengan– areagotzen ari dira mundu 

guztian, are diru-sarrera txiki eta ertainak 

dituzten herrialdeetan ere” eta, aldi berean, 

txosten horrek zera iragartzen du: “mundu 

mailan beheraldi luzea izan eta gero, gosea 

areagotzen ari da berriz ere orain”12. 

                                                           
10

 Ezagutu zertan datzan Goserik ez izatea erronka: 
http://www.un.org/es/zerohunger/challenge.shtml  
11 2. GIHren xedeak: 
http://www.un.org/sustainabledevelopment/es/hunger/  
12

 FAO, FIDA, UNICEF, EMP eta OME erakundeen 
txostena: Elikadura-segurtasunaren eta Nutrizioaren egoera 

Txostenaren arabera, eskas elikatutako pertsona 

kopuruak gora egin zuen munduan 2016an,  815 

milioitara iritsita; 2015ean, berriz, 777 milioi 

ziren (urrun, hori bai, 2000. urtean 

erregistratutako kopurutik, orduan 900 milioi 

pertsona baitzeuden eskas elikaturik). Uste da 

areagotze hori, funtsean, bi gertaeraren ondorioa 

dela: batetik, klima-aldaketa (13., 14. eta 15. 

GIHak), eta, bestetik, gatazka armatuen 

gorakada (16. GIH). 

Pertsona horien % 63 Saharaz hegoaldeko 

Afrikan eta Hego Asian biltzen dira. Eskualde 

horietan, lau pertsonatik batek pairatzen du 

gosea13. 

1. grafikoa: Gosea Saharaz hegoaldeko Afrikan eta Hego 

Asian. Iturria: 2017ko txostena. Garapen 

Iraunkorrerako Helburuak.  

 

GIHen azken txostenean aipatzen denez, horrela 

jarraituz gero, “munduak ez du beteko goserik 

ez izateari buruzko helburua 2030. urterako”.  

 

                                                                                                 
munduan, 2017. 6. or (ikus. irudia)  http://www.fao.org/3/a-
I7695s.pdf  
13

 The Sustainable Development Goals Report 2017 
https://unstats.un.org/sdgs/files/report/2017/TheSustainab
leDevelopmentGoalsReport2017.pdf 

http://www.un.org/es/zerohunger/challenge.shtml
http://www.un.org/sustainabledevelopment/es/hunger/
http://www.fao.org/3/a-I7695s.pdf
http://www.fao.org/3/a-I7695s.pdf
https://unstats.un.org/sdgs/files/report/2017/TheSustainableDevelopmentGoalsReport2017.pdf
https://unstats.un.org/sdgs/files/report/2017/TheSustainableDevelopmentGoalsReport2017.pdf

NORK ZER EGIN? 

NAZIOARTEKO MAILAN 

 Garapenerako nazioarteko 

lankidetza funtsezkoa da gosea 

desagerraraziko bada. 2. GIHren 2.c 

xedeak “nazioarteko lankidetza handiagoa” 

aldarrikatzen du, eta horrek berekin dakar 

proiektu gehiago egotea, nekazaritza 

iraunkorragoa eta behar bezalako elikadura 

lortzeari begira.  

 

NAZIO MAILAN 

 Nazioarteko lankidetza handiago 

hori eraginkor bilakatzeko, 

Garapenerako Laguntza Ofizialaren 

(GAO) estatu hornitzaileek hartutako 

konpromiso hau bete behar dute: nazio-

produktu gordinaren % 0,7 bideratzea GAOra14.  

 

TOKI MAILAN 

 Ezagutu Elikagaien Bankuaren 

Fundazioak Nafarroan egiten duen 

lana: hona hemen Nafarroako 

Elikagaien Bankuko lehendakari Carlos 

Almagroren hitzak.  

                                                           
14

 2016an, 6 herrialdek bakarrik betetzen zuten % 0’7ko 
konpromisoa: Suedia, Holanda, Norvegia, Luxenburgo, 
Danimarka eta Erresuma Batua. GAOra gutxien bideratzen 
duen laugarren herrialdea da Espainia; Txekiar Errepublikak, 
Eslovakiak eta Poloniak bakarrik bideratzen dute gutxiago. 

ETA ZUK, ZER EGIN DEZAKEZU? 

 “Haur batek, irakasle batek, arkatz 

batek eta liburu batek mundua alda 

dezakete”, Malala Yousufzai. 

 

     

 

 

 

 

 

 

Maila bakoitzera egokituta, dieta osasungarri bati 

buruzko fitxak egin ditzakezue; ikertu, bestalde, zein 

diren Saharaz hegoaldeko Afrikan, Hego Asian eta 

Latinoamerikan jatorria duten frutak eta barazkiak.   

 

Zer da GAO? Ikasleek ikerlan bat egin dezakete, 

gosea murriztea helburu duten garapenerako 

nazioarteko lankidetzan aritzen diren GKEen 

proiektuei buruzkoak. Zer herrialde dira lehenesteko 

modukoak  GAOrentzat? 

Baliabide ederra! Acción Contra el Hambre 

erakundearen bideo bat ikusteko esteka: Gosearen 

diktadura. 

 

Proiektuaren egilea:  

Laguntzailea:  

Finantzatzailea:  

Haur eta Lehen Hezkuntza 

Bigarren Hezkuntza eta Batxilergoa 

Maila guztientzat! 

Erabili Global Hunger Index-en 

mapa interaktiboa 

www.globalhungerindex.org 

webgunean eta ezagutu daturik 

eguneratuenak herrialde 

bakoitzeko goseari buruz.   

 

https://www.youtube.com/watch?v=M63N2PnRaow
https://www.youtube.com/watch?v=M63N2PnRaow
https://www.youtube.com/watch?v=uQ7xnsrEB9g&t=6s
https://www.youtube.com/watch?v=uQ7xnsrEB9g&t=6s
http://www.globalhungerindex.org/

